ЌОНУНИ ЉУМЊУРИИ ТОЉИКИСТОН

Дар бораи таърихи ќарз (кредит)

(Ахбори Маљлиси Олии Љумњурии Тољикистон с.2009, №3, мод.85)
Ќонуни мазкур мафњум, тартиб, асосњои њуќуќии ташкилу нигоњ доштан ва ошкор кардани  таърихи ќарзро муайян намуда, хусусиятњои ташаккул, аз нав ташкил кардан, барњам додани Бюрои таърихи ќарз, принсипњои њамоњангсозии фаъолияти  иштирокчиёни системаи ташаккули таърихи ќарзро муќаррар мекунад ва  муносибатњои дар ин соња ба миён омадаро ба танзим медарорад.

БОБИ 1.

Муќаррароти умумї
Моддаи 1. Маќсади  Ќонуни мазкур

Маќсади Ќонуни мазкур аз фароњам овардани  шароити мусоиди њуќуќї барои ташкил, коркард,  нигоњдорї ва ошкор намудани таърихи ќарз   вобаста ба таъмини њифз ва самаранокии фаъолияти иштирокчиёни системаи ташаккули  таърихи ќарз иборат мебошад. 

Моддаи 2. Мафњумњои асосї

Дар Ќонуни мазкур мафњумњои асосии зерин истифода  мешаванд:

- таърихи ќарз – иттилооти мусбат ё манфии иљрои ўњдадорињои субъекти таърихи ќарз  аз рўйи  шартномае, ки дар  Бюрои таърихи ќарз нигоњ дошта мешавад;

- иттилоот - маълумот дар бораи субъекти таърихи ќарз, ки дар воситањои алоќаи электронї ва сабтњои коѓазї, ки иштирокчиёни системаи ташаккули таърихи ќарз пешнињод мекунанд ва истифодаи он, ки дар мавриди зарурї бо имзои электронии  раќамї тасдиќ карда мешавад;

- иттилооти мусбат - иттилооте, ки аз љониби субъекти таърихи ќарз ба таври матлуб иљро гардидани ўњдадорињои шартномавиро доир ба хавфи  ќарз  фаро мегирад;

- иттилооти  манфї -  иттилооте, ки аз љониби субъекти таърихи ќарз,  иљро нашудани ўњдадорињои шартномавиро доир ба хавфи  ќарз  фаро мегирад;

- Бюрои таърихи ќарз - шахсони њуќуќї, ки  њамчун ташкилоти тиљоратї тибќи тартиби муќаррарнамудаи Ќонуни мазкур  барои ташкилу коркард, нигоњдошти таърихи ќарз, пешнињоди њисоботи ќарз ва дигар иттилоот хизмат мерасонад;

-шартномаи  пешнињод намудани иттилоот ва ё гирифтани њисоботи ќарз - шартномае, ки Бюрои таърихи ќарз бо таъминкунандаи иттилоот ва  истифодабарандаи њисоботи ќарз аз рўйи шартњо ва тартиби пешбининамудаи Ќонуни мазкур баста шудааст;

- таъминкунандагони иттилоот – шахсони воќеї ва њуќуќие, ки  дар асоси шартнома ба Бюрои таърихи ќарз иттилоот пешнињод менамоянд;  

-  фаъолияти таъминкунандаи иттилоот  дар ташкил ва њифзи манбаи маълумоти таърихи ќарз - фаъолияти таъминкунандаи иттилоот барои коркард, нигоњдошт ва ба Бюрои таърихи ќарз додани маълумоте, ки аз субъекти таърихи ќарз  гирифтааст;

- хавфи  ќарз - хавфи  иљро накардани ўњдадорињои шартномавї аз љониби  яке аз тарафњо;

- субъекти таърихи ќарз - шахсони воќеї ва њуќуќие,  ки нисбати онњо таърихи ќарз тартиб дода мешавад;

- ташаккули таърихи ќарз - амал ё маљмўи амалњои Бюрои таърихи ќарз нисбати иттилооте, ки  оид ба нигањдорї,  мониторинг, даќиќ ва аз нав кардан  аз таъминкунандагони  иттилоот мерасад;

- иштирокчиёни системаи ташаккули таърихи ќарз ва истифодаи он- субъектњои таърихи ќарз, таъминкунандагони иттилоот, Бюрои таърихи ќарз  ва истифодабарандагони њисоботи  ќарз;

- шартномаи ќарз  - шартномаи ќарз, шартномаи кредит  ва дигар шартномањое, ки барои ќарзи молї ва ё тиљоратї баста шудаанд;

- истифодабарандагони таърихи ќарз- шахсони воќеї ва њуќуќие,  ки ризоияти субъекти таърихи ќарзро барои гирифтани њисоботи ќарз бо маќсади бастани шартномаи ќарз гирифтаанд;

- ризоияти субъекти таърихи ќарз – ризоияти  хаттии субъекти таърихи ќарз ба таъминкунандаи иттилоот барои пешнињод кардани иттилоот ба Бюрои таърихи ќарз   ё ба истифодабарандаи таърихи ќарз додани њисоботи ќарз дар бораи ў;

- њисоботи ќарз – њуљљати  ба  таркиби таърихи ќарз шомилбуда, ки Бюрои таърихи ќарз онро ба истифодабарандагони таърихи ќарз   пешнињод менамояд;

- пешнињоди њисоботи ќарз - фаъолияти Бюрои таърихи ќарз оид ба пешнињоди иттилооте, ки дар таърихи ќарз мављуд аст;

- амрнома - супориши маќоми ваколатдор ба Бюрои таърихи ќарз дар бобати андешидани  чорањои амалии њатмї барои дар мўњлати муќарраргардида бартараф кардани камбудињо;

- ўњдадорињои шартї ва имконпазир - аккредитивњои љуброннашуда, кафолатномањои интишорёфта ё тасдиќшуда, векселњо ва замонатњо;

- Фењристи ягонаи давлатии таърихи ќарз - ќисми таркибии Бонки миллии Тољикистон, ки  тибќи Ќонуни мазкур таъсис ёфта, манбаи маълумоти асосиро барои пешбурди фаъолияти  Бюрои таърихи ќарз, ки аз таърихи ќарзи  субъектњои таърихи ќарз иборат аст, љамъ меоварад;

- Фењристи давлатии Бюрои таърихи ќарз- захирањои иттилоотии кушод ва дастраси умум, ки дар бораи  Бюрои таърихи ќарз маълумотњоеро дар бар мегирад, ки аз љониби маќоми ваколатдор  ба он ворид карда шудаанд; 

- маќоми ваколатдор – маќоме, ки фаъолияти Бюрои таърихи ќарзро танзим ва назорат менамояд;

- амалиёти факторингї - соњиб шудан ба њуќуќи аз харидор талаб намудани пардохти арзиши мол (кор, хизматрасонї) бо ќабули таваккали пардохт накардан;

- амалиёти форфейтингї - иљрои  ўњдадории ќарзии харидори мол (кор, хизматрасонї) бо роњи харидани вексел, ѓайр аз ўњдадории фурўшанда.

Моддаи 3. Доираи амали Ќонуни мазкур

Ќонуни мазкур муносибатњои байни Бюрои таърихи ќарз, дигар иштирокчиёни системаи ташаккули таърихи ќарзро, ки дар  фаъолияташон дучори хавфи ќарз мегарданд ва субъектњои таърихи ќарз, инчунин маќоми ваколатдорро  фаро мегирад.

Моддаи 4. Ќонунгузории Љумњурии Тољикистон  дар бораи таърихи ќарз 

Ќонунгузории Љумњурии Тољикистон дар бораи таърихи ќарз ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон ва санадњои њуќуќии байналмилалие, ки онњоро  Тољикистон эътироф кардааст, иборат мебошад.

Моддаи 5. Принсипњои ташаккули  таърихи ќарз ва истифодаи иттилоот 

Ташаккули таърихи ќарз ва истифодаи иттилоот бо назардошти принсипњои зерин амалї карда мешавад:

- мављуд  будани  ризоияти субъекти таърихи ќарз;

- баробарии њамаи субъектњои таърихи ќарз;

- истифодаи маќсадноки иттилоот, манбаи маълумоти таърихи ќарз ва низоми иттилоотї;

- махфї нигоњ доштани  иттилоот;

- таъмини њифзи манбаи маълумоти ќарз ва низоми дахлдори системањои иттилоотї;

- дахлнопазирии њаёти шахсии шањрвандон, њифзи њуќуќу озодињо ва манфиатњои ќонунии шањрвандон ва ташкилотњо. 

БОБИ 2.

Танзим ва  назорати фаъолияти Бюрои таърихи  ќарз
Моддаи 6. Маќоме, ки фаъолияти  Бюрои таърихи  ќарзро танзим ва назорат менамояд

Танзим ва назорати фаъолияти Бюрои таърихи ќарз ва ташаккули таърихи ќарз ба Бонки миллии Тољикистон (минбаъд - маќоми ваколатдор) вогузор мегардад.

Моддаи 7. Салоњияти маќоми ваколатдор
Ба салоњияти маќоми ваколатдор дохил мешаванд:

- ќабул намудани санадњои меъёрии њуќуќї оид ба  масъалањои ташкили фаъолияти Бюрои таърихи ќарз;

- додани иљозатнома барои  фаъолияти Бюрои  таърихи ќарз мутобиќи талаботи Ќонуни Љумњурии Тољикистон “Дар бораи иљозатномадињї ба баъзе намудњои фаъолият”;

- санљиши фаъолияти Бюрои таърихи ќарз доир ба риояи талаботи иљозатнома ва санадњои меъёрии њуќуќии Љумњурии Тољикистон;

- пешнињоди амрномањо ба Бюрои таърихи ќарз оиди бартараф кардани камбудињои ошкоргардида дар иљрои санадњои  ќонунгузории Љумњурии Тољикистон;

- муќаррар кардани муљозот ба Бюрои таърихи ќарз ва шахсони мансабдори онњо;

- таъсис додан ва пешбурди Фењристи ягонаи давлатии таърихи ќарз ва фењристи давлатии Бюрои таърихи ќарз;

- баррасии мурољиати шахсони воќеї ва њуќуќї доир ба масъалањои фаъолияти Бюрои таърихи ќарз.

Моддаи 8. Амрнома ва муљозоти маќоми ваколатдор

1. Дар мавриди риоя накардани талаботи Ќонуни мазкур маќоми ваколатдор њуќуќ дорад оиди бартараф кардани камбудињои ошкоргардида ба Бюрои таърихи ќарз амрнома равон кунад.

2. Ба сифати муљозот маќоми ваколатдор њуќуќ дорад чорањои зеринро истифода барад:

- љавобгарии маъмурї;

- боздоштани амали иљозатнома;    

- мурољиат кардан ба суд барои бекор кардани иљозатнома.

Моддаи 9. Фењристи ягонаи давлатии таърихи ќарз

1. Фењристи ягонаи давлатии таърихи ќарзро маќоми ваколатдор метавонад бо маќасади зерин таъсис дињад: 

-  љамъ овардан ва нигоњ доштани  иттилооти   таърихи ќарз; 

-љамъ овардан, нигоњ доштан  ва пешнињод намудани иттилоот ба истифодабарандагон оиди Бюрои таърихи ќарз, ки дар он таърихи ќарзи субъекти мушаххас дарљ гардидааст;

- њамоњангсозии иттилооти байни Бюрои таърихи ќарз ва нигоњдории муваќќатии манбаи маълумоти Бюрои таърихи ќарзи аз нав ташкилёфта ва ё  барњамдодашуда. 

2. Фењристи ягонаи давлатии таърихи ќарз дар мавриди ташаккул ёфтан  ќисми муаррифии  њамаи таърихи ќарзро, ки дар њудуди Љумњурии Тољикистон бар зиммаи Бюрои таърихи ќарз гузошта шудааст, нигоњ медорад.

3. Ќоидањои пешбурд ва мўњлати нигоњдорї кардани иттилоотро дар  Фењристи ягонаи давлатии таърихи ќарз   маќоми ваколатдор  муайян менамояд. 

БОБИ 3.

Ташкил ва амалї гардонидани фаъолияти Бюрои таърихи ќарз 

Моддаи 10. Ташкили  Бюрои таърихи ќарз 

1. Бюрои таърихи ќарз ташкилоти тиљоратї буда, тибќи тартиби муќаррарнамудаи ќонунгузории Љумњурии Тољикистон  фаъолият мекунад.

2. Бюрои таърихи ќарз аз лањзаи њамчун шахси њуќуќї ба ќайди давлатї гирифтан, гирифтани иљозатнома ва ба Фењристи давлатии Бюрои таърихи ќарз ќайд шудан њуќуќи фаъолият намуданро пайдо мекунад.

3. Ягон шахси њуќуќие, ки дар Љумњурии Тољикистон ба ќайд гирифта шудааст, ба истиснои шахси њуќуќие, ки тибќи Ќонуни мазкур ба сифати Бюрои таърихи ќарз фаъолият дорад, наметавонад дар номгўйи худ ибораи “Бюрои таърихи ќарз”-ро истифода намояд.

Моддаи 11. Намудњои фаъолияти Бюрои таърихи ќарз 

1. Намудњои асосии фаъолияти Бюрои таърихи ќарз аз инњо иборатанд:

- ташаккули таърихи ќарз; 

- пешнињод намудани њисоботи ќарз.

2. Ба намудњои иловагии фаъолияти Бюрои таърихи ќарз дохил мешаванд:

- хизматрасонї бо тарзи машварат, ки ба ташаккул ва ошкоркунии таърихи ќарз алоќаманд мебошад;

- бањодињї ба ќобилияти ќарзпардозии субъектњои таърихи ќарз дар асоси усули тањиянамудаи онњо;

- тањќиќи  оморї бе муаррифии субъектњои таърихи ќарз.

3. Бюрои таърихи ќарз ба амалигардонии дигар  намудњои фаъолияти соњибкорї, ки Ќонуни мазкур пешбинї накардааст, њуќуќ надорад.

Моддаи 12. Талабот ба Бюрои таърихи ќарз доир ба њимоя ва таъмини нигањдории манбаъњои маълумоти таърихи ќарз ва системањои иттилоотии истифодашаванда
Бюрои таърихи ќарз ўњдадор аст, ки дар фаъолияти худ иљрои тадбирњои зерини ташкилї, техникї ва талаботи технологиро таъмин намояд:

- барои  бехатар љойгир кардан ва истифода бурдани  системањои иттилоотї, манбаъњои маълумоти таърихи ќарз ва дигар њуљљатњо бино ва техникаи зарурї  дошта бошад;

-њангоми ташкил ва истифодаи системањои иттилоотї барои љойгир кардани манбаъњои маълумоти таърихи ќарз ва воситањои њифзи системањои иттилоотии мазкур бо шарти њатмии такроркунии иттилооти системаи манбаи маълумот аз таљњизоти сертификатсияшуда ва таъминоти барномавї  истифода намояд;

- дар шартномањое, ки бо таъминкунандагони иттилоот ва истифодабарандагони њисоботи ќарз имзо гардидаанд, ногузирии татбиќи шартњои муштараки амалї гардонидани тадбирњои ташкилї, техникї ва талаботи технологии  таъмини њифзи барномавиро њангоми ташаккул ва истифодаи системањои иттилоотї барои ташкили манбаъњои маълумоти таърихи ќарз ва воситањои њифзи системањои иттилоотии мазкур  истифода мегарданд, таъмин намояд;

- андешидани дигар тадбирњои  махфї нигоњ доштани иттилоот доир ба   субъектњои таърихи ќарз.

Моддаи 13. Пешбурди Фењристи давлатии Бюрои таърихи ќарз

1. Фењристи давлатии Бюрои таърихи ќарзро  маќоми ваколатдор пеш мебарад.

2. Маълумоти Бюрои таърихи ќарз дар давоми  панљ рўзи кории баъди гирифтани иљозатнома  ба Фењристи давлатии Бюрои таърихи ќарз ќайд карда мешавад.

Моддаи 14. Нигоњдории њуљљатњо  ва иттилооти Бюрои таърихи ќарз

1.Тартиби нигоњдории њуљљатњо ва иттилооти таърихи ќарзро Бюрои таърихи ќарз муайян мекунад.

2. Бюрои таърихи ќарз  иттилоотро дар давоми панљ соли пас аз рўзи  гирифтани иттилооти охирин нигоњ медорад.

3. Пас аз гузаштани мўњлати нигоњдорї иттилоот оиди таърихи ќарз бо тартиби муќаррарнамудаи маќоми ваколатдор нобуд карда мешавад.

Моддаи 15. Аз нав ташкил кардан  ва барњам додани Бюрои таърихи ќарз 

1. Аз нав ташкил кардан  ва барњам додани Бюрои таърихи  ќарз бо тартиби муќаррарнамудаи санадњои меъёрии њуќуќии Љумњурии Тољикистон нисбати шахсони њуќуќї мутобиќи хусусиятњои пешбининамудаи моддаи мазкур ба амал бароварда мешавад. 

2. Дар њолати аз нав ташкил кардани Бюрои таърихи ќарз таърихи ќарзи дар он мањфузбуда ба вориси њуќуќие,  ки дар Фењристи давлатии Бюрои таърихи ќарз ба ќайд гирифта шудааст, дода мешавад. Вориси њуќуќї ўњдадор аст, ки дар давоми дањ рўзи кории баъди   гирифтани таърихи ќарз манбаи ташкилёбии таърихи ќарзро аз ин хусус огоњ намуда, дар воситањои ахбори омма иттилоъ дињад.

3. Бюрои таърихи ќарз дар њолати аз нав ташкил ёфтан ва дар сурати ба ќайд гирифта нашудани  вориси њуќуќиаш дар Фењристи давлатии Бюрои таърихи ќарз,  инчунин дар мавриди барњам  додан  њуќуќ дорад  таърихи ќарзи  дар даст доштаашро бо роњи савдои музояда, ки дар он њуќуќи истисноии иштирок карданро танњо Бюрои таърихи ќарз дорад, ба фурўш барорад. Тартиби  доир намудани   савдоро маќоми ваколатдор муќаррар мекунад. 

Пас аз анљоми аз нав ташкил кардан ва барњам додани Бюрои таърихи ќарз манбаи  иттилооти таърихи ќарз дар сурати  набудани асосњои ќонунї барои интиќоли  он ба шахсони дигари њуќуќие, ки ба фаъолияти Бюрои таърихи ќарз ваколатдор шудаанд, бояд барои нигањдорї ба маќоми ваколатдор ба мўњлати панљ сол дода шавад ва пас аз он бо тартиби муќаррарнамудаи ќонунгузории Љумњурии Тољикистон нобуд карда шавад.

4. Ќарори доир намудани савдои музоядаро оид ба фурўши  таърихи ќарз инњо   ќабул менамоянд:

- маќоми идораи Бюрои таърихи ќарз, ки маќоми ваколатдор ба он њуќуќи ќабул намудани ќарори  аз нав ташкил  кардан ва барњам доданро додааст;

- мудире, ки ба тариќи озмун аз тарафи суд таъин шудааст - дар мавриди  барњам додани Бюрои таърихи ќарз, ба шарте ки он  муфлис эътироф шуда бошад;

- маќоми ваколатдори давлатї - дар мавриди аз Фењристи давлатии Бюрои таърихи ќарз хориљ намудани Бюрои таърихи ќарз.

5. Ташкилкунандагони савдо вазифадоранд дар давоми се рўзи пас аз ќабули ќарори  доир намудани музояда маќоми ваколатдорро  аз макону замон, объекти савдо, нархи ибтидоии он огоњ карда, дар воситањои ахбори омма иттилоъ чоп намоянд.

6. Њамаи таърихи ќарзњои ба фурўш гузошташуда дар якљоягї њамчун лоти ягона ба савдо гузошта мешавад. Нархи ибтидоии лотро ташкилкунандагони савдо муайян менамоянд ва ѓолиби  он  иштирокчие њисобида мешавад, ки нархи аз њама баландро барои лот пешнињод намудааст.

7. Агар дар савдо Бюрои таърихи ќарз иштирок надошта бошад, савдо беэътибор шуморида мешавад. Дар њолати беэътибор эълон намудани савдо ташкилкунандагони он савдои такрорї   таъйин менамоянд. Дар савдои такрорї нархи ибтидоии фурўши лот ба андозаи на кам аз 70 фоизи нархи ибтидоии фурўши аввалаи он муќаррар карда мешавад ва ѓолиб  иштирокчие њисобида мешавад, ки нархи баландтарро барои лот пешнињод намудааст.

8. Агар яке аз тарафњо дар савдо иштирок надошта бошад, савдои такрорї беэътибор њисобида мешавад. Дар њолати баргузорнашуда эълон намудани савдои такрорї таърихи ќарзро барои нигоњдорї ба маќоми ваколатдори давлатї месупоранд, ки  минбаъд он дар  асоси озмун ба њар кадоми  Бюрои таърихи ќарз бебозгашт дода мешавад. Тартиби гузаронидани озмунро маќоми ваколатдори давлатї муайян менамояд.

9. Бюрои таърихи ќарз  дар давоми сї рўзи пас аз гузаронидани охирин савдо  таърихи ќарзро ба ѓолиби савдо медињад.  Бюрои таърихи ќарз, ки дар савдо ѓолиб омадааст, ўњдадор аст дар давоми дањ рўзи ба ў додани таърихи ќарз, манбаъњои ташаккули таърихи ќарзро аз ин хусус огоњ карда,  дар воситањои ахбори омма иттилоъ чоп намояд. 

БОБИ 4.

Њуќуќу ўњдадорињои иштирокчиёни системаи 
ташаккули таърихи ќарз  ва истифодаи он
Моддаи 16. Њуќуќу  ўњдадорињои  Бюрои  таърихи  ќарз

1. Бюрои таърихи ќарз њуќуќ дорад: 

- дар хусуси пешнињоди иттилоот ва (ё) гирифтани њисоботи ќарз  бо таъминкунандагон ва ё истифодабарандагони иттилоот шартнома бандад;

- аз  таъминкунандагони иттилоот тасдиќи ризоияти субъекти таърихи ќарзро дар барои ў ва маълумотро доир ба таърихи ќарз талаб намояд;

- бо тартиби муайяннамудаи ќонунгузории Љумњурии Тољикистон бахшњо (филиалњо) ва намояндагињо кушояд;

- дорои дигар њуќуќњои муайяннамудаи ќонунгузории Љумњурии Тољикистон ва шартномањое бошад, ки мутобиќи  Ќонуни мазкур баста шудаанд.

2. Бюрои таърихи ќарз ўњдадор аст:

- таърихи ќарзро ташаккул дињад;

- њангоми мављудияти тасдиќи гирифтани ризоияти субъекти таърихи ќарз њисоботи ќарзро пешнињод кунад;

- маълумоти таърихи ќарзро, ба истиснои њолатњои пешбининамудаи  Ќонуни мазкур, ошкор накунад;

- ба субъекти таърихи ќарз бо тартиби пешбининамудаи њуљљатњои дохилии Бюрои таърихи ќарз њисоботи ислоњшудаи ќарзро пешнињод намояд; 

- аз рўйи аризаи субъекти таърихи ќарз дар бораи манбаи таъминкунандаи иттилоот, ки иттилооти пешнињоднамудааш аз љониби субъекти таърихи ќарз мавриди бањс ќарор гирифтааст, ба вай маълумот пешнињод кунад;

- аз пешнињоди њисоботи ќарз даст кашад,  агар дархост бо риоя нагардидани  талаботи муќаррарнамудаи  Ќонуни мазкур тањия шуда бошад;

- аз таъминкунандаи иттилооти таърихи ќарз мукаммал ва илова намудани маълумоти воридшударо талаб намояд;

- аз захирањо ва системањои иттилоотї мутобиќи ќонунгузории Љумњурии Тољикистон истифода кунад;

- харољоти манбаи ташаккулёбии таърихи ќарзро барои ирсоли иттилоот, ки шартномаи пешнињоди иттилоот ва (ё) гирифтани њисоботи ќарз пешбинї кардааст, љуброн кунад;

- дигар талаботро, ки ќонунгузории Љумњурии Тољикистон ва  (ё) шартномаи  пешнињоди иттилоот ва (ё) гирифтани њисоботи ќарз муќаррар кардааст, риоя намояд.

Моддаи 17. Таъминкунандагони иттилоот

1. Таъминкунандагони иттилоот инњоянд:

- бонкњо, ташкилотњои маблаѓгузории хурд, ташкилотњои молиявии ѓайрибонкї (ба ѓайр аз ломбардњо), ширкатњои лизингї (иљоравї); 

- шахсони воќеї ё њуќуќие, ки ба ќарз  мол мефурўшанд ё хизмат мерасонанд ё мўњлати пардохти мол ё хизматрасониро ба таъхир меандозанд. 

2. Иљрои санадњои меъёрии њуќуќии маќоми ваколатдор оид ба масъалаи фаъолияти Бюрои таърихи ќарз ва ташаккули таърихи ќарз барои таъминкунандагони иттилоот дар мавриде њатмист, ки ба фаъолияти онњо чун  таъминкунандагони иттилоот љињати иштирок дар ташаккул ва њифзи манбаи маълумоти таърихи ќарз алоќаманд  мебошад.

Моддаи 18. Њуќуќу ўњдадорињои  таъминкунандагони иттилоот

1. Таъминкунандагони иттилоот њуќуќ доранд:

- аз Бюрои таърихи ќарз талаб намоянд, ки маълумоти пешнињодшударо мутобиќи муќаррароти Ќонуни мазкур ва шартњои шартнома  истифода баранд;

- мутобиќи  ќонунгузории Љумњурии Тољикистон ва (ё) шартнома дар бораи пешнињоди иттилоот ва (ё) гирифтани њисоботи ќарз дигар њуќуќњо  дошта бошанд.

2. Таъминкунандагони иттилоот ўњдадоранд:

- ризоияти  субъекти таърихи ќарзро барои  ба Бюрои таърихи ќарз пешнињод кардани маълумот дар бораи ў бигиранд;

- дар бораи пешнињоди иттилоот ва (ё) гирифтани њисоботи ќарз бо Бюрои таърихи ќарз шартнома банданд;

- аз рўйи шартњо, њаљм ва тартиби муайяннамудаи  Ќонуни мазкур ва шартномаи пешнињоди иттилоот ва (ё) гирифтани њисоботи ќарз ба Бюрои таърихи ќарз иттилоот пешнињод намоянд;

- ба иттилооте, ки ба Бюрои таърихи ќарз дода шудааст, бо талаби субъекти таърихи ќарз таѓйирот ворид намоянд; 

- маълумоти мављударо оид ба субъекти таърихи ќарз айнан ба Бюрои таърихи ќарз пешнињод намоянд;

- захира ва системањои иттилоотиро мутобиќи ќонунгузории Љумњурии Тољикистон истифода баранд.

Моддаи 19. Истифодабарандагони њисоботи ќарз

1. Истифодабарандагони њисоботи ќарз инњоянд:

- бонкњо, ташкилотњои маблаѓгузории хурд, ташкилотњои молиявии ѓайрибонкї, ки барои амалиёти бонкї (ба ѓайр аз ломбардњо), ширкатњои лизингї (иљоравї);

-  шахсонї воќеї ва њуќуќї, ки ба ќарз мол мефурўшанд ва хизмат мерасонанд ё мўњлати пардохти мол ё хизматрасониро ба таъхир меандозанд;

- субъекти таърихи ќарз;

- маќоми давлатї, ки молу мулки ѓайриманќулро ба ќайд мегирад;

- судњои баррасикунандаи парвандањои љиноятии дар истењсолоташон буда, инчунин  маќомоти  тањќиќ ва тафтишоти пешакї аз рўйи парвандањои љиноятии дар истењсолоташон буда, дар сурати мављуд будани иљозати прокурор.

2. Шахсони дар сархатњои якум ва дуюми ќисми якуми моддаи мазкур нишондодашуда, пас аз бастани шартномаи пешнињоди иттилоот ё гирифтани њисоботи ќарз бояд дар  Бюрои таърихи ќарз, њамчун   истифодабарандагони њисоботи ќарз  ба ќайд гирифта шаванд.

Моддаи 20. Њуќуќ ва ўњдадорињои истифодабарандагони  њисоботи  ќарз

1.Истифодабарандагони њисоботи ќарз њуќуќ доранд:

- њисоботи ќарзро гиранд;

- мутобиќи ќонунгузории Љумњурии Тољикистон дигар њуќуќњо дошта бошанд.

2. Истифодабарандагони њисоботи ќарз ўњдадоранд:

- ба Бюрои таърихи ќарз тасдиќномаро дар бораи гирифтани ризоияти субъекти таърихи ќарз   пешнињод намоянд;

-  таѓйир ёфтани маълумотеро, ки барояшон њангоми чун истифодабарандаи њисоботи ќарз љињати ба ќайд гирифтан пешнињод гардидааст, хабар дињанд;

- махфї нигоњ доштани њисоботи ќарзро риоя намуда, иттилооти онро ба шахсони сеюм ошкор накунанд;

- иттилооти њисоботи ќарзро танњо барои маќсадњои пешбининамудаи Ќонуни мазкур  истифода баранд;
- бо талаби субъекти таърихи ќарз ўро аз мазмуни њисоботи ќарз огоњ созанд ё мутобиќи ќоидањои дохилии истифодабарандаи њисоботи ќарз нусхаи њисоботи ќарзро ба ў дињанд;

- њаќќи хизмати Бюрои таърихи ќарзро барои пешнињоди њисоботи ќарз пардохт намоянд, ба истиснои маќоми давлатие, ки њуќуќи гирифтани иттилооти ќарзро доранд;

- мутобиќи ќонунгузории Љумњурии Тољикистон дигар ўњдадорињоро ба зимма гиранд. 

Моддаи 21. Њуќуќњои субъекти таърихи ќарз 

Субъекти таърихи ќарз њуќуќ дорад:

- барои ташаккули таърихи ќарз ба манбаи ташаккули таърихи ќарз дар бобати  пешнињод намудани  маълумот дар бораи ў  ба Бюрои таърихи  ќарз розигї дињад;

- мутобиќи талаботи муќаррарнамудаи Ќонуни мазкур дар бораи худ соле  як маротиба  ройгон ва  дигар ваќт бо пардохти маблаѓ  њисоботи ќарзро гирад;

- ба истифодабарандаи њисоботи ќарз барои гирифтани њисоботи ќарз дар бораи худ розигї дињад ва ё надињад;

- њангоми баррасии дархостномааш барои гирифтани ќарз  аз истифодабарандаи њисоботи ќарз талаб намояд, ки бо њисоботи ќарз шинос шавад ё мутобиќи ќоидањои дохилии истифодабарандаи њисоботи ќарз нусхаи њисоботи ќарзро, ки истифодабаранда аз Бюрои таърихи ќарз гирифтааст, дињад; 

- маълумоти њисоботи ќарзро бо имконияти гирифтани иттилоот доир ба манбаи ташаккули таърихи ќарз мавриди бањс ќарор дињад; 

- аз Бюрои таърихи ќарз њисоботи ислоњшудаи ќарзро талаб кунад, ба шарте ки њисоботи ќарзи ба истифодабарандаи њисоботи ќарз пешнињодшуда  дар натиљаи амал ё беамалии кормандони Бюрои таърихи ќарз дорои маълумоте бошад, ки ба маълумоти ба Бюрои таърихи ќарз пешнињоднамудаи манбаи иттилоот мувофиќат накунад;

- барои  ислоњи маълумоти нодуруст ба манбаи иттилоот мурољиат намояд;

 - аз ќонеъ гардонида нашудани аризаи ба таърихи ќарз ворид намудани таѓйирот аз љониби Бюрои таърихи ќарз бо тартиби муќарраршуда шикоят намояд.

БОБИ 5.

Пешнињоди иттилоот ба Бюрои таърихи ќарз
Моддаи 22. Шартњои умумии пешнињоди  иттилоот ба Бюрои таърихи  ќарз

1. Таъминкунандагони иттилоот, ки дар сархати якуми моддаи 17  зикр шудаанд, ўњдадоранд иттилооти тибќи Ќонуни мазкур муќарраршударо бо розигии субъекти таърихи ќарз ба як Бюрои таърихи ќарз ва ба дигар Бюроњои таърихи ќарз бошад, бо тартиби ихтиёрї пешнињод кунанд. 

Дигар таъминкунандагони иттилооти таърихи ќарз бо ризоияти  субъекти таърихи ќарз иттилоотро ба Бюрои таърихи ќарз ихтиёран пешнињод менамоянд.

2. Шартњои ба Бюрои таърихи ќарз аз љониби онњо пешнињод кардани иттилоот ва гирифтани њисоботи ќарз бо шартномањои пешнињоди иттилоот ва (ё) гирифтани њисоботи ќарз, ки мутобиќи њамин Ќонун баста мешаванд, муайян  мегарданд.

3. Иттилоотро таъминкунандагон ба Бюрои таърихи ќарз аз тариќи электронї пешнињод мекунанд. Њолатњои дар сабти коѓазї пешнињод намудани иттилоот ба воситаи њуљљатњои дохилии Бюрои таърихи ќарз ва шартномањое, ки онњо бо таъминкунандагони иттилоот мебанданд, муайян карда мешаванд. 

4. Иттилооти дар моддаи 23 Ќонуни мазкур зикршуда аз тариќи  электронї ё сабти коѓазї  пешнињод карда мешавад. Тартиби онро  Бюрои таърихи ќарз муайян менамояд. 

5. Ризоиятномаи субъектњои таърихи ќарз барои ба Бюрои таърихи ќарз пешнињод намудани маълумот дар бораи худ бояд аз љониби таъминкунандагони иттилоот на камтар аз панљ сол аз рўзи  ба Бюрои таърихи ќарз пешнињод гардидани иттилооти охирин дар бораи онњо нигањдорї карда шаванд. 

Моддаи 23. Иттилооте, ки ба Бюрои  таърихи ќарз пешнињод мегардад

1.Иттилооте, ки таъминкунандагон ба Бюрои таърихи ќарз пешнињод мекунанд, бояд инњоро дар бар гирад:

- маблаѓи  ќарзи гирифтаи шахс;

- таърихи додани ќарз ва таърихи  пардохти он;

- иттилоот дар бораи таркиб ва тарзњои иљрои ўњдадорињо (ба истиснои иттилооте, ки барои нигањдорї дар ќуттињои сейф, љевонњо ва утоќњои бонк ќарор доранд);

- дигар маълумотњо тибќи мувофиќаи тарафњо.

Барои маќсадњои ин банд зери мафњуми ќарз амалиёти кредитї, ќарзї, лизингї, факторингї, форфейтингї, њамчунин бањисобгирии векселњо, ўњдадорињои шартї ва имконпазир ва шартњое, ки ба худ хавфи ќарзро доранд, фањмида мешавад. 

2. Иттилоот дар бораи субъекти таърихи ќарз, шахси воќеї ё соњибкори инфиродї, ки мутобиќи талаботи ќисми якуми моддаи мазкур пешнињод мегардад, бояд насаб,  ном ва номи падар, санаи таваллуд, љойи истиќомат, њуљљати тасдиќкунандаи шахсият, раќами мушаххаси  андозсупорандаро дар бар гирад.

3. Иттилоот дар бораи субъекти таърихи ќарз, шахси њуќуќї, ки мутобиќи талаботи ќисми якуми њамин модда пешнињод мегардад, бояд ном, шакли ташкилию њуќуќї, мањалли љойгиршавї, раќам ва таърихи ба сифати шахси њуќуќї ба ќайди давлатї  гирифта шудан, раќами мушаххаси андозсупоранда, насаб, ном ва номи падари роњбарони якум ва раќамњои мушаххаси  андозсупорандагонро дар бар гирад.

4. Номгўи иттилооте, ки моддаи мазкур пешбинї намудааст, метавонад бо мувофиќаи байни Бюрои таърихи ќарз ва таъминкунандаи иттилоот дар асоси шартномаи  онњо оид ба пешнињоди иттилоот ва (ё) гирифтани њисоботи ќарз пурра карда шавад, ба шарте ки ин ба талаботи муќаррарнамудаи ќонунгузории Љумњурии Тољикистон мухолиф набошад.

Моддаи 24. Ба расмият даровардани  ризоияти субъекти таърихи ќарз барои пешнињоди иттилоот ва додани њисоботи ќарз
1. Ризоияти субъекти таърихи ќарз барои ба Бюрои таърихи ќарз пешнињод намудани иттилооти марбут ба он ва (ё) барои додани њисоботи ќарз ба истифодабарандагони њисоботи ќарз ба тариќи хаттї ба расмият дароварда мешавад.

2. Ризоияти субъекти таърихи ќарз -  шахси воќеї  имкон дорад аз љониби шахси бовариноке, ки дар асоси ваколатнома амал мекунад ва  он мутобиќи ќонунгузории Љумњурии Тољикистон  муќаррар гардидааст, ба расмият дароварда шавад. 

3. Барои набудани ризоияти субъекти таърихи ќарз аз он, ки дар борааш маълумот барои ташаккули таърихи ќарз ва ё додани њисоботи ќарз пешнињод карда мешавад, њамчунин барои нодуруст ба расмият даровардани он таъминкунандагони иттилоот, истифодабарандагони њисоботи ќарз, ё шахсони масъули онњо тибќи тартиби муќаррарнамудаи ќонунгузории Љумњурии Тољикистон  љавобгар мебошанд. 

Моддаи 25. Асос ва маќсадњои истифодаи иттилоот ва њисоботи ќарз 

1. Шартномаи байни иштирокчиёни системаи ташаккули таърихи ќарз  ва тасдиќи ризоияти субъекти таърихи ќарз барои пешнињод намудани иттилоот ба Бюрои таърихи ќарз асос шуда метавонад.

2. Бюрои таърихи ќарз њуќуќ дорад маълумотеро, ки аз таъминкунандагони иттилоот гирифтааст, барои тањлили маркетингї ва оморї бидуни нишон додани шахсияти субъекти таърихи ќарз истифода барад.

БОБИ 6.

Муносибатњои ташкили таърихи ќарз ва истифодаи он
Моддаи 26.  Бастани шартнома ва шартњои он

1.Бо маќсади иљрои ўњдадорињои худ оид ба пешнињоди иттилоот  ва гирифтани њисоботи ќарз таъминкунандагони иттилоот, ки дар ќисми якуми моддаи 17  Ќонуни мазкур зикр шудаанд ва истифодабарандагони њисоботи ќарз, ки дар сархатњои якум, дуюм  ва сеюми ќисми якуми моддаи 19  Ќонуни мазкур оварда шудаанд, ўњдадоранд, ки бо  Бюрои таърихи ќарз дар хусуси пешнињоди иттилоот ва (ё) гирифтани њисоботи ќарз шартномањо банданд. 

2. Шартномаи  пешнињоди иттилоот ва ё гирифтани њисоботи ќарз бояд шартњои зеринро дар бар гирад:

- маълумот дар бораи шахсони воќеї ва њуќуќї, соњибкори инфиродї ё номи пурраи тарафњо, маълумот дар бораи макони зист ё мањалли љойгиршавї ва  маълумоти бонкњои онњо;

- мўњлати амали шартнома, асос ва тартиби таѓйир додан, ќатъ ва бекор кардани он бо тартиби яктарафа, њамчунин андозаи љарима барои риоя накардани ўњдадорињои шартнома;

- гирифтани ризоияти њатмии субъекти таърихи ќарз барои ба Бюрои таърихи ќарз пешнињод намудани иттилоот дар бораи худ ва (ё) гирифтани ризоияти субъекти таърихи ќарз барои ба истифодабарандагони њисоботи ќарз пешнињод кардани њисоботи ќарз дар бораи худ;

- намуд, њаљм, мўњлат (давра ба давра), тартиби пешнињоди иттилооте, ки таърихи ќарзро дар бар мегирад, шартњои пардохти пули хизматњое, ки тарафњои шартнома ба љо меоранд, њамчунин шартњои татбиќи муштараки тадбирњои ташкилї, техникї ва талаботи технологї барои њифзи манбаъњои ташаккули таърихи ќарз ва системањои истифодашавандаи иттилоот; 

- ўњдадории Бюрои таърихи ќарз дар бобати истифодаи иттилооти пешнињодшаванда, ки Ќонуни мазкур пешбинї намудааст;

- ўњдадории Бюрои таърихи ќарз дар хусуси риояи рељаи махфї нигоњ доштани њамаи иттилооти гирифташуда ва ошкор намудани он танњо аз рўйи асос, шартњо ва тартиби пешбининамудаи  Ќонуни мазкур;

- њаљми иттилооте, ки дар њисоботи ќарз мављуд аст ва тартиби гирифтани он;

- ўњдадории истифодабарандаи њисоботи ќарз барои пањн накардани иттилооте, ки дар њисоботи ќарз мављуд аст;

- љавобгарии тарафњо, аз љумла љавобгарии таъминкунандагони иттилоот дар њолати аз љониби онњо ба Бюрои таърихи ќарз пешнињод гардидани иттилооти нодуруст;

- дигар шартњо бо ризоияти тарафњо.

Моддаи 27. Баќайдгирї дар Бюрои таърихи ќарз ба сифати истифодабарандаи њисоботи ќарз
Барои ба ќайд гирифтани истифодабарандагони њисоботи ќарз дар Бюрои таърихи ќарз пешнињод намудани њуљљатњои зерин зарур аст: 

- ариза барои баќайдгирї дар Бюрои таърихи ќарз.

- нусхањои тариќи нотариалї тасдиќшудаи иљозатномањо ба ташкилотњо барои машѓул шудан ба намудњои фаъолияти иљозатдодашуда, ки аз љониби маќоми ваколатдор дода шудаанд;

- нусхаи шањодатнома дар бораи баќайдгирии давлатї ба сифати шахси њуќуќї;

- маълумот дар бораи насаб, ном, номи падар ва вазифањои шахсоне, ки барои пешнињоди дархост ба Бюрои таърихи ќарз ваколатдоранд. Дар мавриди зарурат маълумоти мазкур бо имзои раќамдори электронии ин шахсон тасдиќ карда мешавад. 

Моддаи 28. Пешнињоди њисоботи ќарз

1.Барои пешнињоди њисоботи ќарз ба истифодабарандаи њисоботи ќарз инњо асос шуда метавонанд:

-  шартномаи  пешнињод намудан ва ё гирифтани њисоботи ќарз;

- ризоияти субъекти таърихи ќарз барои пешнињод кардани њисоботи ќарз дар бораи худ;

- мувофиќати истифодабарандагони њисоботи ќарз ба талаботи пешбининамудаи  Ќонуни мазкур;

- дархости истифодабарандагони њисоботи ќарз бо тасдиќи ризоияти субъекти таърихи ќарз барои пешнињоди њисоботи ќарз.

2. Бюрои таърихи ќарз дархостњои пешнињоди њисоботи ќарз  ва њисоботњои пешнињодшударо ба њисоб мегирад.

3. Дархостро аз номи истифодабарандаи њисоботи ќарз  шахси махсуси ваколатдори  вай, ки барои додани дархост ба Бюрои таърихи ќарз  масъул аст, медињад ва маълумот доир ба ин шахс дар Фењристи давлатии Бюрои таърихи ќарз нигоњ дошта мешавад.

4. Бюрои таърихи ќарз њисоботи ќарзро, ки дар бораи субъекти таърихи ќарз аст, дар асоси дархости хаттї ба вай пешнињод мекунад.

5. Дар њисоботи ќарзе, ки ба субъекти таърихи ќарз пешнињод мегардад, бояд оид ба њамаи далелњои истифодабарандагони  њисоботи ќарз аз рўйи таърихи ќарзи њамон субъект маълумот оварда, санаи пешнињод, ном ва маълумоти истифодабарандагони иттилоот нишон дода шавад.

6. Бюрои таърихи ќарз њангоми пешнињоди њисоботи ќарз ўњдадор аст, ки  њамаи манбаъњои ташаккули таърихи ќарз ва санаи  гирифтани ин иттилоотро нишон дињад.

7. Њисоботи ќарз аз рўйи асос, шартњо ва тартиби пешбининамудаи ќонунгузории Љумњурии Тољикистон пешнињод карда  мешавад.

8. Бюрои таърихи ќарз барои тањрифи иттилооте, ки аз таъминкунандагони иттилоот гирифта шудааст, тибќи ќонунгузории Љумњурии Тољикистон  љавобгар мебошад.

Моддаи 29. Пардохти њаќќи хизматрасонї барои пешнињоди иттилоот ва њисоботи ќарз

Барои хизматрасонињои Бюрои таърихи ќарз њаќќи хизмат муайян гардида, андозаю тартиби ситонидани он тибќи шартнома муќаррар  мегардад.

БОБИ 7.

Муќаррароти хотимавї
Моддаи 30. Тартиби њаллу фасли бањсњо 

1. Субъекти таърихи ќарз њуќуќ дорад ба Бюрои таърихи ќарз ё таъминкунандагони иттилоот ариза навишта, иттилооти њисоботи ќарзро мавриди бањс ќарор дода, пешнињоди иттилооти дурустро талаб намояд. Ба ариза нусхаи њуљљатњоро, ки аризадињанда ба онњо даъво дорад, замима кардан мумкин аст.

2. Таъминкунандагони иттилоот ё Бюрои таърихи ќарз ўњдадоранд, ки  дар давоми 15 рўзи кории баъди гирифтани ариза онро баррасї намоянд.

3. Агар тањрифи иттилооте, ки Бюрои таърихи ќарз гирифтааст, бо сабаби хатои техникии таъминкунандагони иттилоот ё Бюрои таърихи ќарз, дар натиљаи  амал ё беамалии кормандони онњо сар зада бошад,  таъминкунандагони иттилоот ўњдадоранд ба Бюрои таърихи ќарз иттилооти дурустро пешнињод намоянд. Бюрои таърихи ќарз ўњдадор аст, ки ба истифодабарандагони иттилоот њисоботи ислоњшудаи ќарзро пешнињод карда, харољоти онро љуброн намояд. 

4. Агар иттилооти мавриди бањс  ба маълумоти Бюрои таърихи ќарз ва таъминкунандагони иттилоот мувофиќ бошад, таъминкунандаи иттилоот ва (ё) Бюрои таърихи ќарз  ба аризадињанда љавоб навишта, талаботи онро ќонеъ намегардонад ва манбаи гирифтани маълумоти мавриди бањсро дар мўњлати пешбининамудаи ќисми дуюми моддаи мазкур нишон медињанд.

5. Агар аризадињанда баъди рад гардидани аризааш такроран мурољиат намояд,  харољоти додани ариза барои баррасї ва ирсоли љавоби асоснок ба зиммаи аризадињанда вогузор мешавад.

Агар дар таќсими харољот ихтилоф ба миён ояд, бањсњо бо тартиби судї баррасї карда мешаванд.

Моддаи 31. Љавобгарї барои риоя  накардани Ќонуни мазкур

Шахсони воќеї ва њуќуќї барои риоя  накардани Ќонуни мазкур  мутобиќи ќонунгузории Љумњурии Тољикистон ба љавобгарї кашида мешаванд. 

Моддаи 32.Тартиби мавриди амал ќарор додани Ќонуни мазкур

Ќонуни мазкур пас аз интишори расмї мавриди амал ќарор дода шавад.

Президенти Љумњурии Тољикистон

